“Йӧзӧс уджӧн могмӧдӧмын отсалӧм” Коми Республикаса канму уджтас вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧ пыртӧм вежсьӧмъяс дорӧ 

СОДТӦД
2013 воын уджавтӧм вермытӧмъяслы налы оборудуйтӧм (лӧсьӧдӧм) уджалан местаяс вылӧ уджӧн могмӧдӧмын отсалӧм серти “Йӧзӧс уджӧн могмӧдӧмын отсалӧм” Коми Республикаса канму уджтасса мероприятиеяс сьӧмӧн могмӧдӧм вылӧ сьӧм сетан да видзан 
ПРАВИЛӦЯС
1. Тайӧ Правилӧясыс урчитӧны 2013 воын уджавтӧм вермытӧмъяслы налы оборудуйтӧм (лӧсьӧдӧм) уджалан местаяс вылӧ уджӧн могмӧдӧмын отсалӧм серти “Йӧзӧс уджӧн могмӧдӧмын отсалӧм” Коми Республикаса канму уджтасса мероприятиеяс сьӧмӧн могмӧдӧм вылӧ сьӧм сетан да видзан пӧрадок (водзӧ – Уджтас), мыйлӧн сьӧмӧн могмӧдан источникнас лоӧны федеральнӧй сьӧмкудйысь субсидияясӧн сетӧм сьӧм «2013 воын Россия Федерацияса субъектъяслӧн удж рынокын ёсьлун чинтӧм вылӧ веськӧдӧм содтӧд мероприятиеяс збыльмӧдӧмын Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетӧм да юклӧм йылысь» Россия Федерацияса Веськӧдлан котырлӧн 2012 во ӧшым тӧлысь 15 лунся 1307 №-а шуӧм серти да воӧм Коми Республикаса республиканскӧй сьӧмкудйӧ да Уджтасса мероприятиеяс сьӧмӧн могмӧдӧм вылӧ Коми Республикаса республиканскӧй сьӧмкудйын урчитӧм Коми Республикаса республиканскӧй сьӧмкудлӧн сьӧм (водзӧ – сьӧм средствояс).

2. Сьӧм средствояс сетсьӧ да рӧскодуйтсьӧ «2013 воын Россия Федерацияса субъектъяслӧн удж рынокын ёсьлун чинтӧм вылӧ веськӧдӧм содтӧд мероприятиеяс збыльмӧдӧмын Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетӧм да юклӧм йылысь» Россия Федерацияса Веськӧдлан котырлӧн 2012 во ӧшым тӧлысь 15 лунся 1307 №-а шуӧмлӧн положениеяс, “2013 во вылӧ да 2014 да 2015 воясса планӧвӧй кадколаст вылӧ федеральнӧй сьӧмкуд йылысь” Федеральнӧй оланпас збыльмӧдан мераяс йылысь” Россия Федерацияса Веськӧдлан котырлӧн 2012 во ӧшым тӧлысь 10 лунся 1272 №-а шуӧм, “2013 во вылӧ да 2014 да 2015 воясса планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2012 во ӧшым тӧлысь 11 лунся 545 №-а шуӧмлӧн положениеяс, “Федеральнӧй сьӧмкуд, Россия Федерацияса субъектъяслӧн сьӧмкудъяс да меставывса сьӧмкудъяс да Федеральнӧй казначействолӧн мутас органъясӧн Россия Федерацияса субъектъясса  да муниципальнӧй юкӧнъясса лӧсялана сьӧмкудъяс олӧмӧ пӧртӧм кузя сьӧм органъяслысь торъя удж збыльмӧдан пӧрадок збыльмӧдӧмын кассӧвӧя могмӧдан пӧрадок йылысь” Россия Федерацияса Казначействолӧн 2008 во йирым тӧлысь 10 лунся 8н №-а тшӧктӧдлӧн положениеяс тӧд вылын кутӧмӧн.

3. Уджтасса мероприятиеяс збыльмӧдӧм котыртан пӧрадоксӧ да условиеяссӧ урчитӧ Коми Республикаса йӧзӧс уджӧн могмӧдӧмӧн веськӧдланін (водзӧ – Веськӧдланін) да йӧзӧдӧ урчитан пӧрадокӧн “Ӧтуввез” юӧр да телекоммуникационнӧй везйын Веськӧдланінса официальнӧй сайт вылын найӧс примитан лунсянь 3 уджалан лун чӧжӧн.

4. Уджавтӧм вермытӧмӧс уджӧн могмӧдӧм вылӧ уджалан местаяс  оборудуйтӧм (лӧсьӧдӧм) вылӧ удж сетысьяслысь рӧскод бергӧдӧм вылӧ сьӧм средствояссӧ ыстӧны  уджалан местаяс  оборудуйтӧм (лӧсьӧдӧм) вылӧ рӧскод бергӧдӧм шӧркодя арталӧмысь 66,2 сюрс шайт, но оз унджык:
III группа вермытӧмъяслы –50, 0 сюрс шайт;

II группа вермытӧмъяслы  –75,0 сюрс шайт;

I группа вермытӧмъяслы –100, 0 сюрс шайт.

5. Сьӧм средствояссӧ вуджӧдӧны Коми Республикаса канму учреждениеяс – йӧзӧс уджӧн могмӧдан шӧринъяс (водзӧ – йӧзӧс могмӧдан шӧринъяс) сёрнитчӧмъяс серти, кутшӧмъясӧс кырымалӧны йӧзӧс могмӧдан шӧринъяс да удж сетысьяс костын (водзӧ – удж сетысьяс), кутшӧмъясӧс индӧма  тайӧ Правилӧяслӧн 4 пунктын вылынджык индӧм сёрнитчӧмъясӧн урчитан пӧрадокын да кадколастъясӧ.

6. Удж сетысьяслӧн тшӧт вылӧ сьӧм средствояссӧ вуджӧдӧ йӧзӧс могмӧдан шӧрин татшӧм документъяс подув вылын:

а) йӧзӧс уджӧн могмӧдан шӧрин да удж сетысьяс костын уджтӧмалысь вермытӧмъяслы оборудуйтӧм (лӧсьӧдӧм) уджалан местаяс вылӧ налы уджӧн могмӧдӧмын отсалӧм кузя ӧтувъя удж йылысь сёрнитчӧм;
б) уджавтӧм вермытӧмъясӧс уджӧн могмӧдӧм вылӧ оборудуйтӧм (лӧсьӧдӧм) уджалан местаяс вылӧ удж сетысьяслӧн тшӧт-фактура;

в) вӧчӧм уджъяс кузя акт, кутшӧмӧс кырымалӧны йӧзӧс уджӧн могмӧдан шӧринӧс да удж сетысьясӧс полномочитӧм петкӧдлысьяс.
7. Торъя мога сьӧм средствоясӧн вӧдитчӧм бӧрся видзӧдсьӧ Россия Федерацияса оланпастэчас серти.”.
